Принтерпа пичетлесе кăларăр та кирлĕ çĕрте чарăну паллисем лартăр.

1. Пит-куç çывăрса тăранайманнипе кунĕпех шыçăнса кайнă пек курăнать. Хăçан пĕрре тăраниччен çывăрса курăпăр-ши?.. Пĕрре çеç манăн шăм-шак сăлпăр кайиччен ларса канасчĕ тесе шухăшлать Укахви хăй ăшĕнче, анчах çăвар уçса çынна каламасть.

2. Çак сасса кăнтăрла илтнĕ пулсан Укахви ача пек савăнса кайнă пулĕччĕ - халĕ вара вăл шиклĕн итлерĕ, умри хура мĕлке çине пĕшкĕнсе пăхрĕ... Йывăç кăкĕ иккен. Каçхи куçа тем те курăнать шухăшларĕ Укахви.  Çак вырăнтах халĕччен пĕлмен-илтмен япаласене те асăрхатăн...

Кăнтăрла çакăнти тавралăх асамлă тĕнче пек туйăнатчĕ, халĕ вара пачах урăхла.

Мĕн тесен те, каçхи вăрманăн та тĕмĕнле хатарлăрах илем пур. Укахви чунне темĕнле ăнланма çук туйăм çавăрса илчĕ: пĕр енчен шиклĕрех те тепĕр енчен савăнăçлăрахскер. Ку савăнăçли вара эпĕ санран, вăрманăм, кирек хăçан та шикленессĕм çук. Эсĕ мана кирек хăçан та канлĕх çеç кÿретĕн, кăмăла уçатăн тенĕ майлăрахскер пулчĕ.

3. Кам кушакĕ ку, пысăкскер шутларĕ Укахви.  Такам вăрмана килсе янă пуль ĕнтĕ. Укахви тепĕр утăм мала ярса пусрĕ те кушак виçĕ утăмра çеç тăнине кура каллех чарăнчĕ.

4. Хĕр кăштах сывлăш çавăрсан пит-куç, алă, кăкăр вут пек пĕçернине сисрĕ. Мĕнле тискер чĕр чун пулчĕ ку шутларĕ Укахви алăри ача пек кăшкăрса макăрса ярас килнине шăнарса. Тен, ку вăрман кушакĕ пулчĕ пуль? Вăрçă енчен тĕрлĕ тискер кайăксем кунти лăпкă вăрмансене тарса килнĕ тенине нумай илтнĕччĕ вăл.

5. Паккус вĕçне тухмасăр чарăнман, никама та хыçран таптаттарса пыман, халăхран уйрăм канма та ларман. Мĕнле ывăнма пĕлмест çак хĕр пĕрчĕк, тетчĕç вара хĕрарăмсем.

6. Ял çумĕнчн вăрманта шăпчăк юрлать. Сасси уçă хăйĕн... Укахви! Укахви!.. Чарăн-чарн-чарн-чарн!.. Хальлĕ вăл, хальлĕ вăл!.. Чăп, чăп, чăп... И-и, чăтăмсăр! тет савăк кайăк, хуйхăра та пĕлмест.

7. Çакна хĕр сăмах çукран çеç калать, унăн та кĕресси килмест. Тепĕр сăмах çеç илтсе юлас унран... Сасси те пулин хăлхара юлтăр... Анчах Укахви хăйĕн юлашки сăмахне аса илет те, пыра кумкка ларнине çăтса, тĕтреленнĕ куçне вăйранах хĕссе картлашка тăрăх чупса хăпарать...

8. Укахви окоп алтнă çĕре килтен пилĕк мăшăр çăпата, икĕ мăшăр хура çăм тăла илсе кайнăччĕ.

Хĕр ача терĕ Соня, килсе кĕнĕ кунхинех Укахвие куç хывнăскер. Мĕн ку сан урунти, э? Çаврăн-ха, çаврăн, курам! Çăпата, терĕ Укахви. Çăпата? тĕлĕнчĕ хĕр ача.  Халĕ те сирĕн чăвашра çăпатана пăрахаймаççĕ-и? Ма пăрахас,— тет Укахви.— Ĕç ури вăл пирĕн. Ĕçленĕ чух сыраççĕ. Мĕншĕн тесен урана çăмăл, тата ăшă та.

Çăм атăран та ăшă-и? Санăннинчен ăшăрах ĕнтĕ тет Укахви. Укахви, сан урăх çук-и çăпата? Пар мана — эпĕ те сыратăп!

Çапла вĕсем иккĕш те çăпатапа çÿре пуçларĕç.
